
GOUVÈNÈ HOCHUL ANONSE PWOJÈ AKSÈ AK PWOPRIYETE ABÒDAB KI 
SOUPYE KOUNYE A NAN KINGSTON   

   
Pwojè 2 milyon dola pral reyabilite kat pwopriyete ki vid pou yon sèl fanmi an 

opòtinite aksè ak pwopriyete abòdab   
   

Yon pati nan Pwogram Legacy City ACCESS ki koute 25 milyon dola fèt pou 
elimine kay ki delabre nan katye a epi elaji aksè ak pwopriyete pou moun ki ap 

achte pou premye fwa yo ak moun koulè yo   
   

Foto pwopriyete ki vid yo disponib isit la  
  
  

Gouvènè Kathy Hochul te anonse jodi a premye pwojè ki finanse atravè pwogram 
Legacy City ACCESS ki 25 milyon dola a sou pye kounye a. Yo pral konplètman 
reyabilite epi vann kat pwopriyete ki vid pou yon sèl fanmi nan Kingston bay moun k ap 
achte kay pou premye fwa ki elijib pou revni. Pwogram Legacy City ACCESS la fèt pou 
transfòme estrikti ki te delabre yo an kay ki fèk renove, ki pare pou demenajman, ki pral 
ede elaji opòtinite pwopriyetè kay abòdab pou rezidan ki gen revni ki ba ak modere, 
espesyalman moun k ap achte pou premye fwa ak moun koulè yo.   
   
"Administrasyon mwen an pran angajman pou li bay tout Nouyòkè lojman ki an sekirite, 
abòdab ak konfòtab nan katye yo rele lakay yo", Gouvènè Hochul te deklare. "Plan 
lojman 25 milya dola nou an pral kreye yon New York ki pi jis e ki pi ekitab non sèlman 
nan bati ak prezève lojman abòdab, men tou nan abòde baryè pou pwopriyetè kay 
tankou refi prè ak lòt pratik diskriminatwa yo. Atravè pwogram Legacy City ACCESS sa 
a ak premye pwojè li nan Kingston, n ap double angajman sa a, n ap elaji aksè ak 
pwopriyete ki abòdab - sitou pou achtè koulè yo ke yo te bloke nan mache lojman an 
pandan twò lontan - epi n ap ede diminye diferans richès rasyal la yon fwa pou tout."  
   
Kingston City Land Bank te resevwa finansman atravè Pwogram Legacy City ACCESS 
la pou acha ak reyabilitasyon kat pwopriyete ki nan 29 Rogers Street, 63 German 
Street, 237 East Union Street, ak 169 Hurley Avenue. Lè yo fini, pwopriyete yo pral 
vann bay achtè kay ki satisfè kritè kalifikasyon yo.   
   
Dimansyon travay la gen ladan amelyorasyon nan sistèm estriktirèl, plonbri, ak elektrik, 
ansanm ak nouvo kwizin, saldeben, twati, planche, fenèt ak pòt ak rediksyon amyant. 

Kay yo pral resevwa amelyorasyon efikasite ki gen ladan izolasyon, fenèt ak aparèy 
Energy Star, ak sistèm mini-blòk elektrik ki trè efikas pou chofaj ak refwadisman.   
   
Kingston City Land Bank pral reyabilite pwopriyete yo an patenarya ak Maeda 
Construction, ki se yon konpayi Kontra Jneneral ki Sètifye MWBE ki baze nan 
Staatsburg. Goldstein Hall te bay patenarya a konsèy legal. PathStone Community 
Improvement nan Newburgh pral ofri sèvis Konsèy Aksè ak Pwopriyete.   
   
Legacy City ACCESS se yon patenarya ant Biwo Renovasyon Kay ak Kominote 
(Homes and Community Renewal, HCR) Eta New York ak Community Preservation 
Corporation (CPC), yon enstitisyon finansye pou devlopman kominotè san bi likratif ki 
konsantre sou prezèvasyon ak kreyasyon lojman nan pri abòdab ak mendèv atravè 
New York. CPC ap bay finansman pou konstriksyon ak asistans teknik pou devlopè pou 
tout pwojè Legacy City ACCESS la atravè pwogram ACCESS li a, yon inisyativ ki bay 
resous finansye ak sipò pou konstui kapasite pou antreprenè koulè yo nan imobilye yo 
ki te fè fas ak baryè pou antre nan sektè devlopman an istorikman.   
   
Finansman pou pwojè a enkli 867,000 dola konstriksyon finansman ki soti nan CPC ak 
600,000 dola ki soti nan HCR.   
   
Pwogram Legacy City ACCESS la disponib nan kominote ki nan nò Vil New York k ap 
abòde delabreman atravè redevlopman pwopriyete ke minisipalite yo posede. 
Pwopriyete yo dwe lokalize nan kominote ki defavorize yo, jan sa defini nan Lwa sou 
Lidèchip Klima ak Pwoteksyon Kominotè (Climate Leadership and Community 
Protection Act, CLCPA) a, epi kote ki egziste yon eritaj disparite istorik nan aksè ak 
pwopriyete pou fwaye koulè yo.   
   
Anjeneral, aplikasyon yo dwe gen twa patnè prensipal: bank fonsyè yo oswa minisipalite 
yo, devlopè minorite lokal yo, ak ajans konsèy pwopriyetè kay yo ki travay ansanm pou 
idantifye pwopriyete ki elijib, dimansyon travay la, finansman, ak pwochen achtè kay yo.   
   
Pwogram nan rann jiska 150,000 dola pou chak inite disponib nan sibvansyon pri pou 
asanblaj ki gen jiska dis bilding pou 1-3 fanmi kòm opòtinite pou aksede ak pwopyiyete 
pou premye fwa. Achtè kay yo pral gen aksè ak pwogram "Ban Nou Kredi (Give Us 
Credit)" Ajans Ipotèk Eta New York la (State of New York Mortgage Agency (SONYMA) 
- yon inisyativ nan tout eta a ki itilize analiz kredi altènatif pou ogmante kapasite pou 
posede kay pou moun k ap aplike ki te defavorize yo nan mache posesyon kay la, 
patikilyèman moun koulè k ap aplike yo. HCR pral ofri èd pou fè pèman inisyal pou 
moun k ap achte kay yo pou kouvri akizisyon ak depans pou fèmti yo.   
   
Komisè Biwo Renouvèlman Kay ak Kominote a, RuthAnne Visnauskas, te 
deklare, "Nan mitan yon mache lojman ki gen anpil defi, nou kontan dèske premye 
pwojè Legacy City ACCESS la deja kòmanse kounye a nan Kingston epi byento pral 
bay rèv aksè pwopriyete pou kat achtè k ap acche pou premye fwa. Pwogram ki gen 
plizyè aspè ki koute 25 milyon dola sa a fèt pou bay opòtinite pwopriyetè kay abòdab 
pou moun koulè yo ak moun k ap achte pou premye fwa yo, elaji opòtinite epi ede vil nò 

yo nan eta New York yo elimine pwopriyete ki an detrès depi lontan k ap souse resous 
kominotè yo. Nouvo plan lojman Gouvènè Hochul bay priyorite ak pwogram tankou sa a 
ki fè New York vin yon kote ki pi bon, pi solid, ak pi ekitab pou viv. Felisitasyon pou 
CPC, vil Kingston, Kingston City Land Bank, Maeda Construction ak lòt patnè nou yo ki 
kolabore pou reyalize etap enpòtan sa a."   
   
Prezidan Community Preservation Corporation lan, Sadie McKeown, te 
deklare, "Nou kontan pou nou kòmanse premye pwojè Legacy City ACCESS isit la nan 
Kingston, epi nou remèsye Gouvènè a ak HCR pou angajman yo pran nan yon 
pwogram ki pral kreye plis ekite ak opòtinite nan kominote nou yo. Lè nou bay ni resous 
kapital ni teknik, nou kontan. ka ede katye yo grandi ak pwospere, epi yo bay moun ki 
achte koulè pou premye fwa yo yon opòtinite pou yo bati richès jenerasyonal ak 
estabilite alontèm atravè pwopriyetè kay abòdab."   
  
Senatè Eta Michelle Hinchey te deklare, "Ogmante aksè ak lojman nan Hudson 
Valley ke fanmi k ap travay yo kapab peye se priyorite mwen, e se poutèt sa mwen te 
defann Pwogram Legacy Cities la ak garanti envestisman istorik nan lojman pou fè li vin 
yon reyalite. Pwogram Legacy Cities ACCESS la pral chanje lavi anpil moun lè yo bati 
ekite ak richès jenerasyonèl atravè aksè ak pwopriyete pou moun k ap achte kay pou 
premye fwa yo ki pa t janm gen opòtinite sa a. Li enkwayab ke kominote Kingston nou 
an pral premye benefisyè pwogram sa a, gras ak lidèchip Kingston City Land Bank ak 
anpil patnè rejyonal yo. Posede yon kay se yon senbòl nan Rèv Ameriken an, epi mwen 
pral kontinye goumen pou solisyon alontèm pou ede plis Nouyòkè nan nò eta a jwenn 
yon lojman ki an sekirite, ki fyab nan bidjè pa yo."   
   
Johanna Contreras, Chèf Egzekitif Konte Ulster a, te deklare, "Nou rekonesan anvè 
Gouvènè Hochul, Biwo Renouvèlman Kay ak Kominote Eta New York, ak Community 
Preservation Corporation lan paske yo te chwazi Kingston kòm premye pwojè ki te 
finanse atravè Pwogram Legacy City ACCESS la. Transfòmasyon kat pwopwiyete ki te 
delabre sa yo an kay ki pare pou demenajman an patenarya ak Kingston City Land 
Bank, pral bay opòtinite pou moun k ap achte pou premye fwa yo ak moun koulè yo nan 
kominote nou an. Pwogram Legacy City ACCESS la se egzakteman kalite sipò nou 
bezwen pandan n ap travay pou fèmen diferans ki genyen nan abòdabilite lojman an ak 
adrese eritaj diferans istorik yo nan aksè ak pwopriyete nan Konte Ulster."   
  
Majistra Vil Kingston, Steve Noble, te deklare, "Mwen vle remèsye Gouvènè Hochul 
pou efò li fè nan kreye nouvo pwogram sa a epi felisite Kingston City Land Bank paske 
yo se premye antite nan Eta New York ki itilize finansman enpòtan sa a. Aksè ak 
pwopriyete ki abòdab se poto prensipal nan rekonstwi katye nou yo ki te soufri 
dezenvestisman pandan plizyè ane. Kat kay sa yo se te ansyen kay vid, pwopriyete yo 
te sezi pou taks, epi kounye a, atravè patenarya nou ak KCLB, yo pral re-devlope epi 
katye sa yo pral transfòme."   
   
Michelle Hirsch, Vil Kingston, Ward 9 Alder, te deklare, "Kapasite Kingston City 
Land Bank pou jwenn aksè nan finansman nan Pwogram New York Legacy City 
ACCESS ki fèk kreye a yon devlopman byenveni nan fè fanmi Kingston yo antre nan 



kay ki te vid epi ki te abandone pandan twò lontan. Finansman sa a pral ede revitalize 
katye nou yo pandan y ap pote abòdabilite kay nan vil Kingston."   
   
Daniel Kanter, Prezidan Konsèy Kingston City Land Bank lan, te deklare, "Nou 
kontan dèske nou se premye òganizasyon ki kontrakte nan kad nouvo pwogram HCR 
Legacy Cities ACCESS la. Nou espere kontinye patenarya nou ak vil Kingston ak tout 
moun ki enplike yo pou nou ka ogmante efò nou yo nan pwogram sa a pou bay plis kay 
ki byen fèt, ak abòdab pou rezidan aktyèl ak pwochen rezidan yo nan kominote nou an."   
   
Direktè Maeda Construction lan, Robert Drost te deklare, "Pwogram sa a ede 
satisfè yon gwo bezwen nan rejyon Mid-Hudson lan. Devlope bilding vid sa yo pou bay 
aksè ak pwopriyete pou premye fwa ki abòdab pral chanje lavi moun pou vn pi bon, epi 
nou dwe fè pati sa."   
   
Patnè Goldstein Hall, Brian Hsu, te deklare, "Nou ta renmen felisite Kingston City 
Land Bank ak Maeda Construction pou pwojè inovan ak enteresan sa a k ap kreye 
opòtinite aksè ak pwopriyete ki pi abòdab pou Vil Kingston."   
   
Pou plis enfòmasyon sou pwogram Legacy City ACCESS, vizite sitwèb HCR la.   

